
唐長安畢原露仙館略考**

池田溫*

前 言 

公元二千年四月，於陝西省長安縣細柳鄉出土了兩件石刻，其一題曰〈畢原露仙館

虛室記〉，其二題曰〈吳尊師畢原露仙館詩序〉。其一係貞元廿年甲申（804）歲二月七

日，太清宮道士吳善經記、道士盧元卿書，全一八行，計二一七字，其二係貞元甲申（804）

十月建，禮部侍郎權德輿文、兵部員外郎歸登書，全二二行，計二六四字。 

此兩石現藏於長安縣博物館
1
，據拓本〈虛室記〉石面大約 69×113 釐，存細罫，〈詩

序〉大約 59×95 釐，見斷裂線二條，幸而無一字闕損。兩者精刻隸體，一見可認為中唐

優良文物。 

一、圖版、錄文 

 

                                                 
**.本文原載本刊第 25 期，因不慎錯用二校稿，謹向作者及讀者深致歉意，並將定稿重新刊載。 

* 日本創價大學教授。 
1
 胡戟教授書信承示，因石刻發見者民工，不由考古發掘，出土地詳細狀況沒有記錄，兩石係長安縣博物

館現藏，有關研究文獻未見。 

（一）露仙館虛室記 
1 畢原露仙館虛室記 

2 吾素與太虛同體，俄而  道生一， 

3 欻尒而有形，稟之於  父母，其乃 

4 自然而然也。既而有形，形體抱神， 

5 各正性命。其間賢愚壽夭，富貴貧 

6 賤，妍醜工拙，性情智能，無不悉備 

7 矣，不可以加也。是謂一受其成形， 

8 不忘以待盡者也。有生以來七十 

9 餘載，生崖之分，其可久耶。乃於此 

10 原先修露仙之館，虛室以待終縱。 

11 當年之樂，任其去留，所遇皆安，不 

12 忮不求。仙館已成，松柏已青。時遊 

13 其庭，迴望郊坰，雲山峨峨，暢我之 

14 情。汎然自得，心與物冥，生便忘生， 

15 達乎  （至）精，言乎爾志，蓋亦強名。 

16 時貞元廿年甲申歲仲春月七日， 

17 太清宮道士縉雲吳善經記 

18 道士盧元卿書 

（二）露仙館詩序 
1 吳尊師畢原露仙館詩序 

2     禮部侍郎權德輿文 

3     兵部員外郎歸登書 

4 世人於逆旅弱喪之中，而封執膠固。 

5 唯仙師吳君，超然懸解。於是有畢原 

6 露仙之作，本於道生一，終於與物冥。 

7 蓋順一氣之聚散，隨百昌以生化，為 

8 疣為贅，為決為潰，委和歸根，泊然大 

9 觀。至於谷神隱景之道，又何可究耶。 

10 眾君子用微聲詩，師亦繼和，是皆遺 

11 形達生之言也。或曰：「若師之道，可以 

12 坐忘矣。惡用言說，涉於名跡耶。」余曰： 

13 「道德上下經與內外雜篇，豈非老嚴 

14 之言邪。終曰言而盡道者，師之心也。 

15 彼方以死生為一貴，又何有於名跡 

16 哉。」又曰：「既言之可矣，惡用師邪。」余曰： 

17 「悅其風者，從而詩之矣。師又汎然而 

18 和之，斯皆玄同，而不囿於物者也。」於 

19 是或者退，而鄙夫書之，以冠于群篇 

20 云。 

21       廣平宋液刻字 

22                 貞元甲申十月建 

二、錄文與文獻傳存文 

〈露仙館虛室記〉固屬佚文，《全唐文》未收，石刻出土而始得看。道士吳善經之

詩文從前未傳，所以我們只讀此一篇而已。 

本文 2 行道字上，3 行父字上及 15 行至字上 3 處，俱存 1 字空格。 

〈平闕式〉云：      

宗廟 社稷   陵號    

乘輿 詔書   昭詔    

天恩 勅旨   聖化    

朝命 中宮   御車駕    

   右已上字，並須平闕文。    

〈舊平闕式〉云： 

天帝 皇祖    皇祖妣   先帝 

先名 皇帝     天子     陛下 

至尊 太皇     太后     皇太后 

皇后 皇太子   廟號     皇祧 

皇考 

右已上字，並須依平闕。 

凡論古典，不在此限。  

〈新平闕令〉云： 

中書門下 禮部 

大道 至道   玄道  道本 

道源 道宗   昊天  旻天 

蒼天 上天   皇天  穹蒼 

上帝 五方帝 九天  天神 

乾道 乾象   乾符  地祇 

后土 皇地   坤道  坤德 

坤珎 坤靈   坤儀 

  奉 

勅，以前語涉重，宜令平闕。其餘 

汎說議類者，並皆闕文。諸字 

雖同，非涉尊敬者，不須懸闕。 

如或不可，永無隱焉。 至，准 

勅。故  

   天寶元載六月十二日  

〈不闕式〉： 

宗廟中  陵中   行陵 

陵中樹木 待制   車中駕 

皇太子  舍人 

陵廟召為官，惣不闕。 

（右有關平闕諸規定，見於 P.2504 敦煌寫本職官表。TTDI Legal 

Texts.(A)45(84)頁，（B）87-88 頁）《法藏敦煌西域文獻》第十四冊，

頁 359-360。 

天寶初以後，對於道君信仰隆盛，如大道、至道、玄道等諸語都入平闕之例。道士

薰習這種公文諸例，遂採用道、父、至三字上留空格以表尊敬。 

〈吳尊師畢原露仙館詩序〉係權德輿撰文，因權氏中唐著名文人，其文傳存，現在

見於《文苑英華》卷七一六、《全唐文》卷四九○及《權載之文集》（四部叢刊收）補遺

五。《全唐文》依據《英華》收錄，文集亦清代嘉慶十一年朱珪序刊本影印，則明版《英

華》後二百四十年書。 

以下以石刻本為主，略對校明版《英華》和《全唐文》，揭出異同 

1 行 5 行     .畢原，英、文俱譌華原 

4 行   弱喪，文作溺喪  封，英、文俱作村疑 

6 行   生一，英、文俱脫一  與物，英、文俱脫與 

7 行   以生化，英作以化生、文作之化生 

12 行  余曰，英作子曰、文作予曰 

12 行 15 行 名跡，英、文俱作名迹

13 行  老嚴，文作老莊

14 行  終曰，英、文俱作終日  道者，英、文俱脫者 

15 行  死生，英、文俱作生死  一貴，英、文俱作一貫

16～17 行 邪余曰悅其風者從而詩，以上十字，英、文俱脫 

18 行  玄同，文作元同 

19 行  冠于，英、文俱作冠於

吳尊師（筠）〈露仙館詩〉既佚只存權氏序。通過對校，石刻本之佳明顯。明版英華以

下不免譌脫。四部叢刊本文集補遺，據長沙葉氏藏嘉慶輯刻本補，亦據全唐文。 

三、撰者：吳善經與權德輿 

〈虛室記〉撰者是太清宮道士縉雲吳善經，此人不太著名。筆者所知僅《新唐書》

卷五九藝文志三丙部子錄道家類神仙條著錄下項而已。 

吳善經注道德經二卷貞元中人。 

〈虛室記〉即貞元廿年所作，完全該當「新志」注「貞元中人」。但是《全唐詩》、

《全唐文》未收吳善經作品，亦其注「道德經」已佚，所以，〈虛室記〉出土而我們才

得看善經文章也。善經所屬太清宮是盛唐長安之有名道觀，（宋）宋敏求撰《長安志》

卷十唐京城四、皇城西第二街之十二坊云： 

次南金城坊 

東南隅開善尼寺，寺北廢太清觀。 

本勃（悖）逆庶人宅，初封安樂公主，出降武三思子崇訓，誅後自休祥

坊移宅于此，改適武承嗣之子建（延）秀。及誅後，勅太清觀道士史崇

元居焉。崇元以先天二年謀逆伏法。其觀遂廢。（以上原文雙行注記） 

（清．徐松《唐兩京城坊考》卷四「西京次金城坊」條略同） 

太清觀亦被稱太清宮，此宮先天二年（713）之後廢絕。吳善經雖是生卒年次未詳，

其青年期嘗住太清宮而晚年稱舊時所屬歟。但本文中明記「有生以來七十餘載」，若於

貞元廿年算歲七十餘，其生年可能在七三○年代，其時太清觀廢絕後大約廿年，吳氏自

稱太清宮道士頗覺疑問。《唐六典》卷四祠部郎中條云： 

 6



唐長安畢原露仙館略考  

凡天下觀總一千六百八十七所。（一千一百三十七所道士，五百五十所女道士。） 

唐土道士居觀超一千，而太清名辭甚普及，同名觀之複數存在不能否定。吳氏本貫縉雲，

處州即縉雲郡屬江南道，管縣六之一是縉雲縣，上縣，西南至州八十五里。萬歲登封元

年（696）分麗水縣東北界，婺州永康縣南界置，因山為名。（《元和郡縣圖志》卷二六）

同條云： 

縉雲山，一名仙都，一曰縉雲，黃帝鍊丹於此。 

吳氏係江南縉雲出身，本土即黃帝鍊丹所，其為道士頗為當然。太清宮可能在江南，但

未得確認。吳道士中年以後北行到長安，於畢原露仙館為安住處。 

〈吳尊師「畢原露仙館詩」序〉係禮部侍郎權德輿文，此序現在傳存於《文苑英華》

卷七一六、序十八、詩序二中，《全唐文》卷四九○收本序，明顯採錄《英華》所收，

而現行《權載之文集》（四部叢刊本）補遺五又收此序。 

權氏中唐著名文人官僚，《舊唐書》卷一四八，《新唐書》卷一六五俱有本傳，韓愈

撰〈唐故相權公墓碑〉。茲錄吳汝煜氏寄稿於《中國文學家大辭典  唐五代卷》（周祖譔

主編，中華書局，一九九二年，頁一六一）〈權德輿（761-818）〉項，以見其大體：  

字載之，行三。天水略陽（今甘肅秦安）人，家于潤州丹陽（今江蘇丹陽）。

名士權皋子。幼穎悟，三歲知變四聲，四歲能為詩。年十五，為文數百篇，

見稱于諸儒間。建中元年（780）受辟為淮南黜陟使韓洄從事，官試秘書省

校書郎。同年改任試右金吾衛兵曹參軍。先為杜佑淮南水陸運環衛掾曹，

繼為汴東水陸運鹽鐵租庸使包佶從事。貞元二年（786）以大理評事攝監察

御史充江西觀察使李兼判官。八年，入朝為太常博士，遷左補闕。十年（794）

任起居舍人兼知制誥。後歷駕部員外郎，司勳郎中，中書舍人，均掌誥命。

十八年（802）拜禮部侍郎，三掌貢舉，號為得人。永貞元年（805）七月改戶

部侍郎。元和初（806）歷兵部、吏部侍郎。元和五年（810）自太常卿拜禮部

侍郎同中書門下平章事，為政以寬厚為本。八年罷為禮部尚書。歷東都留

守，刑部尚書等職。十三年卒於山南東道節度使任所，年五十八。《舊唐

書》本傳謂享年六十，誤。贈左僕射，諡文。權德輿於貞元、元和間執掌

文柄，名重一時。劉禹錫、柳宗元等皆投文門下，求其品題。性直諒寬恕，

蘊藉風流，好學不倦。為文「尚氣尚理」（〈醉說〉），主張「體物導志」

（〈唐故漳州刺史張君集序〉）。不滿於「詞或侈靡，理或底伏」（〈崔

文翰文集序〉）之衰薄文風。其文弘博雅正，溫潤周詳。公卿侯王，碩儒

名士之碑銘、集紀，多出其手，時人奉為宗匠。其詩以五言居多，五古、

五律贍縟澤厚，頗多佳什。張荐稱其詩「詞致清深，華彩巨麗，言必合雅，

情皆中節」（〈答權載之書〉）。嚴羽《滄浪詩話》謂其詩「有絕似盛唐

者」。《新唐書》藝文志著錄其文集五○卷，制集五○卷、《童蒙集》一

○卷、《元和格敕》三○卷（與劉伯芻等合編）。今傳《權載之集》五○

卷，楊嗣復為之序。其餘並佚。《全唐詩》編其詩為一○卷，見卷三二○

至三二九，《全唐詩補編．補逸》卷六補詩一首，《續補遺》卷五補七首，

《續拾》卷二三補二首。《全唐文》編其文為二七卷，見卷四八三至五○

九，《唐文拾遺》卷二四補其文一篇。生平事迹見韓愈〈唐故相權公墓碑〉

（碑文所記享年六十，誤），《舊唐書》卷一四八，《新唐書》卷一六五本傳，

《唐詩紀事》卷三一，《唐才子傳校箋》卷五等。 

權氏傳記之最根本者韓文公撰〈唐故相權公墓碑〉（《昌黎先生集》卷三○，《全唐文》

卷五六二），其文如下： 

上之元和六年，其相曰權公，諱德輿，字載之。其本出自殷帝武丁。武丁

之子，降封於權。權江漢閒國也。周衰，入楚為權氏。楚滅徙秦，而居天

水略陽。符秦之王中國，其臣有安丘公翼者，有大臣之言。後六世至平涼

公文誕。為唐上庸太守，荊州大都督長史。焯（一作綽）有聲烈。平涼曾孫

諱倕，贈尚書禮部郎中。以藝學與蘇源明相善。卒官羽林軍錄事參軍，於

公為王父。郎中生贈太子太保諱皋，以忠孝致大名。去官，累以官徵不起。

追諡貞孝，是實生公。公在相位三年，其後以吏部尚書授節鎮山南。年六

十以（一作六）薨。贈尚書左僕射。諡文公。公生三歲，知（一作能）變四

聲。四歲能為詩。七歲而貞孝公卒。來弔哭者，見其顏色聲容，皆相謂權

氏世有其人。及長好學，孝敬祥順。貞元八年，以前江西府監察御史，徵

拜博士，朝士以得人相慶。改左補闕，章奏不絕。譏排姦倖，與陽城為助。

轉起居舍人，遂知制誥。凡撰命詞九年，以類集為五十卷。天下稱其能。

十八年以中書舍人典貢士。拜尚書禮部侍郎，薦士於公者，其言可信。不

以其人布衣不用，即不可信。雖大官勢人交言，一不以綴意。奏廣歲所取

進士明經，在得人，不以員拘。轉戶、兵、吏三曹侍郎，太子賓客。復為

兵部，遷太常卿，天下愈推為鉅人長德。時天子以為宰相宜參用道德人。

因拜禮部尚書同中書門下平章事。公既謝辤，不許。其所設張舉措，必本

於寬大。以幾教化，多所助與。維匡調娛，不失其正。中於和節，不為聲

章。因善與賢，不矜主己。以吏部尚書留守東都，東方諸帥，有利病不能

自請者。公嘗與疏陳，不以露布。復拜太常，轉刑部尚書，考定新舊令式

為三十編，舉可長用。其在山南河南，勤於選付，治以和簡，人以寧便。

以疾求還。十三年某月甲子，道薨於洋之白草，奏至，天子痌傷，為之不

御朝。郎官致贈錫、官居野處。上下弔哭，皆曰善人死矣。其年某月日，

葬河南北山，在貞孝東五里。公由陪屬升列。年除歲遷，以至公宰，人皆

喜聞。若已與有，無忌嫉者。于頔坐子殺人，失位自囚。親戚莫敢過門省

顧，朝莫敢言者。公將留守東都。為上言曰，頔之罪既貰不竟。宜因賜寬

詔。上曰然，公為吾行諭之。頔以不憂死。前後考第進士，及廷所策試士，

踵相躡為宰相達官，與公相先後，其餘布處臺閣外府，凡百餘人。自始學

至疾病，未嘗一日去書不觀。公既以能為文辭，擅聲於朝，多銘卿大夫功

德。然其為家，不視簿書。未嘗問有亡。費不偫餘。公娶清河崔氏女。其

父造，嘗相德宗，號為名臣。既葬，其子監察御史璩，纍然服喪，來有請。

乃作銘，文曰： 

權在商周，世次（一作無）不存。滅楚徙秦，嬴劉之間。甘泉始侯，以及安

丘。詆訶浮屠，皇極之扶。貞孝之生，鳳鳥不至（一作至世）。爵位豈多，

半塗以稅。壽考豈多，四十而逝。惟其不有，以惠厥後。是生相君，為朝

德首。行世祖（一作師）之，文世師（一作推）之。流連六官，出入屏毗。無

黨無讎，舉世莫疵。人所憚為（一作焉），公勇為之。其（一作人）所競（一

作其）馳，公絕（一作有）不窺。孰克知之，德將在斯。刻詩墓碑，以永厥垂。 

關於〈吳尊師畢原露仙館詩序〉、《文苑英華》卷七一六、《全唐文》卷四九○及《權載

之文集》補遺五俱收此序。前揭原文下段略注文字異同。通觀兩文可諒解石刻一般正確

而《英華》以下文獻出現譌脫。 

四、書者：盧元卿與歸登 

〈虛室記〉書者道士盧元卿，唐．張彥遠《法書要錄》卷四收〈唐盧元卿法書錄〉

其文如下： 

○ 晉平南將軍荊州刺史瑯琊王廙字世將書一卷 

沈熾文  滿騫   徐僧權 

貞觀十三年十二月十九日起居郎臣禇遂良 

司空許州都督趙國公臣（長孫）無忌 

開府儀同三司尚書左僕射太子少師梁國公臣（房）玄齡 

特進尚書右僕射申國公臣（高）士廉 

特進鄭國公臣（魏）徵 

吏部尚書公逆人侯君集名初同署，犯法後揩名。尚書字已下似有而暗。 

中書令駙馬都尉安德郡開國公臣楊師道 

左衛大將軍武陽縣開國公臣李大亮 

光祿大夫戶部尚書莒國公臣唐儉 

光祿大夫禮部尚書河間郡王臣李孝恭 

刑部尚書彭城縣開國公臣劉德威 

兼太常卿扶陽縣開國男臣韋挺 

少府監安昌縣開國男臣馮長命 

銀青光祿大夫行尚書左丞濟南縣開國男臣康皎 

齊高帝姓蕭氏諱道成字紹伯書一卷 

開元五年十一月五日陪戎副尉臣張善慶裝 

文林郎直秘書省臣王知逸監 

宣義郎行左司禦率府錄事參軍臣劉懷真監 

宣德郎行左驍衛倉曹參軍臣陸元悌監 

承議郎行右金吾衛長史臣魏哲監 

右散騎常侍崇文館學士上柱國舒國公臣褚無量 

秘書監侍讀昭文館學士上柱國常山縣開國公臣馮（馬）懷素 

開府儀同三司上柱國梁國公臣姚崇 

銀青光祿大夫行中書侍郎同中書門下平章事監修國史上柱國許國公臣蘇頲 

銀青光祿大夫守吏部尚書兼侍中監修國史上柱國廣平郡開國公臣宋璟 

右按工部侍郎韋公（述）云，貞觀中搜訪王右軍等真迹，出御府金帛，重為購賞。

人間古本紛然畢集。太宗令魏少師、虞永興、褚河南等定其真偽。右軍之跡凡

得真行二百九十紙，裝為七十卷。草書二千紙，裝為八十卷。小王、張芝等亦

合少多，勒為卷帙。以貞觀字為印，印縫及卷之首尾。其草跡又令河南真書小

字帖紙影之。其古本亦有是梁隋官本者，梁則滿騫、徐僧權、沈熾文、朱异，

隋則江總、姚察等署記。太宗又令魏、褚等卷下更署名記。開元五年，勑陸元

悌、魏哲、劉懷信等檢校換褾，分一卷為兩卷。總見在有八十卷，餘並墜失。

元悌等又割去前代名賢押署，以己名氏代焉。上自書開元二字為印記之。王右

軍書凡一百三十卷、小王二十八卷、張芝、張昶書一卷。徐會稽云，太宗大購

圖書，內庫有鍾繇、張芝、張昶、王羲之父子書四百卷。及漢、魏、晉、宋、

齊、梁雜跡三百卷。貞觀十三年十二月裝成部帙，以貞觀字印縫，命起居郎褚

遂良排署。元卿見建中已後翰林中雜跡，用翰林印印縫，茹蘭芳等署名。又云，

貞元十一年正月，於都官郎中竇眾興化宅見王廙書、鍾會書各一卷。武都公李

造押名。又兩卷並古錦褾玉軸，每卷十餘人書，內一卷開皇十八年押署，有內

史薛道衡署名。前後所見貞觀十三年及開元五年書法，跋尾題署人名或人數不

同，今具如前。建中二年正月二十一日，知書樓直官臣劉逸江、賀遂奇等，檢校副使掖庭令臣

茹蘭芳、副使內寺伯臣宋遊瓖、是雜迹卷上錄，元和三年四月五日。 

晉右將軍會稽內史贈金紫光祿大夫瑯琊王羲之字逸少書一卷四帖。 

   貞觀十四年三月二十三日臣蔡撝裝 

   特進尚書右僕射上柱國申國公臣（高）士廉 

   特進鄭國公臣（魏）徵 

   逆人侯君集犯法後揩印 

   中書令駙馬都尉安德郡開國公臣楊師道 

   右屯衛將軍上柱國通川縣開國男臣姜行本 

   起居郎臣褚遂良 

   開府儀同三司尚書左僕射太子少師上柱國梁國公臣（房）玄齡 

右前件卷，是官庫目錄第三十，共四帖，都一百六十一字。玳瑁軸  古錦

褾，有貞觀印字及李氏印，謹具跋尾如前。元和三年四月六日盧元卿記。 

以上盧氏文，「墨池編」作（盧元卿跋尾記），所收〈王廙書〉〈齊高帝（蕭道成）書〉

各一卷跋尾和〈王羲之書〉一卷四帖跋尾及元和三年（808）四月五日、六日盧氏題識。

一見此文，略可諒解盧氏在宮廷担當鑑定整理貴重法帖，而因身份道士不記載自身官職

等。 

關於盧氏行蹟，權德輿〈太宗飛白（一作帛）書荅詔記〉一文（《文苑英華》卷八

一六、《全唐文》卷四九四、《權載之文集》卷三一收）傳之如下： 

太宗文皇帝飛白書十二句五十五字者（一无），貞觀十六年荅右（一作左）

散騎常侍劉洎之詔也。……。有都官郎中竇 者，博古尚藝，貞元初，得

其書於人間。太清宮道士盧元卿又得之於竇氏。元卿工為篆隸，八分諸書，

具（一作且）其家法，保而藏之久矣。元和五年夏四月，予以太常齋薦於（一

作于）宮，師因出而示予。…… 

據權氏本文能得確悉盧氏身份是太清宮道士
2
，亦工為篆隸八分諸書，嘗藏〈太宗飛白

書〉。但盧氏未傳其詩、文作品，現在〈露仙館虛室記〉出土，我們才能親看其筆蹟石

刻也。 

其次關于〈露仙館詩序〉書者歸登，其傳收載《舊唐書》卷一四九、《新唐書》卷

一六四。登是中唐大官歸崇敬之子，《舊傳》云： 

歸崇敬，……改兵部尚書致仕。貞元十五年（799）卒，時年八十（新傳作八

十八），廢朝一日，贈左僕射。子登嗣。登字冲之，雅實弘厚，事繼母以孝

稱。大歷七年舉孝廉高第，補四門助教。貞元初，復登賢良科。自美原尉

拜右拾遺。……轉右補闕，起居舍人，三任十五年。……後遷兵部員外郎

充皇子侍讀，尋加史館修撰。順宗初，以東朝舊恩，超拜給事中，旋賜金

紫，仍錫衫笏焉。遷工部侍郎。與孟簡、劉伯芻、蕭俛受詔同翻譯大乘本

生心地觀經。又為東宮及諸王侍讀，獻龍樓箴以諷。久之，改左散騎常侍。

                                                 
2 吳廷燮：《唐方鎮年表》卷六鄂岳（武昌軍節度，鄂岳觀察處置等使，兼鄂州刺史，領鄂、岳、蘄、黃、

安、申六州）條，貞元元年、二年錄盧元卿。又郁賢皓：《唐刺史考全編》4 冊江南西道鄂州條，貞元

元、二年錄盧元卿。兩者俱依符載：〈土洑鎮保寧記〉、〈夏日盧大夫席送敬侍御之南海序〉。符氏文

屢言及盧公、盧大夫，但筆者點檢符文未得元卿名。吳氏以如何根據認得元卿未詳。鄂州刺史盧氏與道

士盧元卿大概屬同名異人。 

因中謝，憲宗問時所切，登以納諫為對，時論美之。轉兵部侍郎，兼判國

子祭酒事，遷工部尚書。元和十五年（820）卒，年六十七，贈太子少保。

登有文學，工草隸。寬博容物。嘗使僮飼馬，馬蹄踶，僮怒擊折馬足，登

知而不責。晚年頗好服食，有饋金石之藥者，且云先嘗之矣，登服之不疑。

藥發毒幾死，方訊云未之嘗，他人為之怒，登視之無慍色。常慕陸象先（景

雲中宰相，為政尚仁恕）之為人，議者亦以為近之。 

《新傳》登履歷大同，末加「累封長洲縣男……諡曰憲。」歸登之作詩現存一篇〈享惠

昭太子廟樂章請神〉（《樂府詩集》卷十二，《全唐詩》卷三一四）： 

嘉薦既陳  祀事孔明  間歌在堂  萬舞在庭 

外則盡物  內則盡誠  鳳笙如聞  歆其潔清（一作精） 

歸登之書見著錄者有下揭三種： 

○ 唐張延賞碑。（宋）趙明誠《金石錄》卷八「第一千五百八十五唐張延賞碑趙賛

撰，歸登八分書。貞元三年七月。」 

○ 唐百巖大師懷暉碑。（宋）歐陽修《集古錄跋尾》卷九云，「唐百巖大師懷暉碑

歲月闕  元第九百二十八  

右百巖大師懷暉碑，權德輿撰文，鄭餘慶書，歸登篆額。又有別碑，令狐楚撰文，

鄭絪書。懷暉者，吾不知為何人而彼五君者皆唐世名臣，其喜為之傳道如此，此

欲使愚庸之人不信不惑，其可得乎！……治平元年（1064）七月十三日雨中書。

右真蹟」 

○ 徑山禪師碑。（清）《佩文齋書畫譜》卷廿八（書家傳七唐三）云「歸登書徑山禪

師碑，乃登騎省事書也。字皆真行，縱橫變動，筆意尤精。墨池編」 

五、吳尊師筠 

吳尊師即盛唐著名道士吳筠，吳筠本傳載於兩唐書，以下揭出《舊唐書》卷一九

二〈隱逸．吳筠傳〉： 

吳筠，魯中之儒士也。少通經，善屬文，舉進士不第。性高潔，不奈

流俗，乃入嵩山，依潘師正為道士，傳正一之法，苦心鑽仰，乃盡通其術。

開元中，南遊金陵，訪道茅山。久之，東遊天台。筠尤善著述，在剡與越

中文士為詩酒之會，所著歌篇，傳於京師。玄宗聞其名，遣使徵之。既至，

與語甚悅，令待詔翰林。帝問以道法，對曰：「道法之精，無如五千言，

其諸枝詞蔓說，徒費紙札耳。」又問神仙脩鍊之事，對曰：「此野人之事，

當以歲月功行求之，非人主之所宜適意。」每與緇黃列坐，朝臣啟奏，筠

之所陳，但名教世務而已，間之以諷詠，以達其誠。玄宗深重之。 

天寶中，李林甫、楊國忠用事，綱紀日紊。筠知天下將亂，堅求還嵩

山，累表不許，乃詔於嶽觀別立道院。祿山將亂，求還茅山，許之。既而

中原大亂，江淮多盜，乃東遊會稽。嘗於天台剡中往來，與詩人李白、孔

巢父詩篇酬和，逍遙泉石，人多從之。竟終於越中。文集二十卷。其〈玄

綱〉三篇、〈神仙可學論〉等，為達識之士所稱。筠在翰林時，特承恩顧，

由是為群僧之所嫉。驃騎高力士素奉佛，嘗短筠於上前，筠不悅，乃求還

山。故所著文賦，深詆釋氏，亦為通人所譏。然詞理宏通，文彩煥發，每

製一篇，人皆傳寫。雖李白之放蕩，杜甫之壯麗，能兼之者，其唯筠乎！ 

其著作現存者《全唐文》卷九二五～九二七計三卷所收，賦八篇、表、檄、後序各一篇，

記一篇、論三篇、章五篇、碑一篇，其他五篇，累計廿六篇。詩篇《全唐詩》卷八五三

所收，〈遊仙二十四首〉、〈覽古十四首〉、〈步虛詞十首〉、〈高士詠五十首有序〉，其他廿

首，總計一一八首。 

尚有〈登峴山觀李左相石樽聯句〉（廿九名中第五《顏魯公集》卷十五、《全唐詩》

卷七八八）、〈中元日鮑端公宅遇吳天師聯句〉（十四名中末《唐詩紀事》卷四七、《全唐

詩》卷七八九）。《道藏》太玄部收《宗玄先生文集》三卷。舊傳云「文集」二十卷，可

能已散佚者不少。大曆十三年（778）卒。 

《唐詩紀事》卷廿三，吳筠項收其代表作〈覽古〉十四首中八首，以下引王仲鏞氏

《唐詩紀事校箋》（巴蜀書社，一九八九）供讀者參照。 

吳筠 

筠，字貞節，華陰人。舉進士不第。天寶初，請隸道士籍，玄宗命待詔翰

林。高力士善浮屠，乃短筠于帝，筠懇還嵩山。大曆中死會稽剡中，弟子

私諡宗玄先生。筠見惡於力士而斥，故文章深詆釋氏。所善孔巢父、李白，

歌詩略相甲乙（一）。事潘師正學鍊養術。天寶初，遊會稽，與李白隱剡中。

赴闕薦白，俱待詔翰林（二）。 

覽古十四首云（三）：聖人重開濟（四），明道欲救時。孔席不暇暖，

墨突何嘗緇。興言振頹綱，將以有所維。君臣恣淫惑，風俗日凋衰。三代

業遽隕，七雄遂交馳。庶物墜塗炭，區中若棼絲。秦皇燎儒術，方冊靡孑

遺。大漢歷五葉，斯文復崇推。乃驗經籍道，與世同屯夷（五）。弛張固天

意，設教安能持。其一 棟宇代巢穴，其來自三皇。跡生固為累，經始

增百王。瑤臺既滅夏，瓊室復殞商。覆車世不悟，秦氏興阿房。繼踵迷反

正，漢家崇建章。力役弊萬人，瓌奇殫八方。徇志仍未極，促齡已云亡。

侈靡竟何在，荊榛生廟堂。其二  吾觀采苓什，復感青蠅詩，讒佞亂忠孝，

古今同所悲。姦邪起譖猾（六），骨肉相殘夷，漢儲殞江充，晉嗣滅驪姬。

天性猶可間，君臣固其宜，子胥烹吳鼎，文種斷越鈹，屈原沈湘流，厥戚

咸自貽。何不若范蠡，扁舟無還期。其三  魯侯祈正術，尼父從棄捐。漢

主想英雄，賈生被排遷。始皇重韓子，及覩乃不全（七）。漢武喜相如，既

徵復忘賢。貴遠世咸爾（八），賤今理共然。方知古來主，難以效當年。其

四  食其昔未偶，落魄為狂生。一朝君臣契，雄辯何縱橫。運 康漢業，

憑軾下齊城。既以智所達，還為智所烹。豈若終貧賤（九），酣歌本無營。

其五  晁錯抱遠策，為君納良規。削彼諸侯權，永用得所宜。姦臣負舊隙，

乘釁謀相危。世主竟不辨，身戮宗且夷。漢景稱欽明，濫罰猶如斯。比干

與龍逢，殘害何足悲！其六  絳侯成大績，賞厚位仍尊（一○），一朝對獄

吏，榮辱安可論？蘇生佩六印，奕奕為殃源。主父食五鼎，昭昭成禍根。

李斯佐二辟，巨釁鍾其門。霍孟翼三后，伊戚及後昆。天人忌盈滿，茲理

固永存。方知得意者，何必乘朱輪（一一）。滅景栖遠壑，絃歌對清樽。二

疏返濱海（一二）。蔣翊歸林園。蕭灑去物累，此謀誠足敦。其七  聖人垂

大訓，奧義不苟設。天道殃頑兇，神明佑懿哲。斯言猶影響，安得復回穴。

鯀瞍誕英睿，唐虞育昏孽。盜跖何延期，顏生乃短折。魯隱全克讓，禍機

遂潛結。楚穆肆巨逆，福柄奚赫烈。田常弒其主，祚國久罔缺。管仲存霸

功，世祀成詭說。漢氏方版蕩，群閹恣邪譎。謇謇陳蕃徒，孜孜抗忠節。

誓期區宇靜，爰使兇醜絕。謀協事靡從，俄而返誅滅。古來若茲類，紛擾

難盡列。道遐理微茫，誰為我昭晣？吾將詢上帝，寥廓詎躋徹（一三）。已

矣勿用言，忘懷庶自悅（十四）。其八 

校箋： 

（一）《新唐書》卷一九六《吳筠傳》：「吳筠，字貞節，華州華陰人。通經誼，美文辭，舉

進士不中。……天寶初，召至京師，請隸道士籍，乃入嵩山依潘師正，究其術。……

玄宗遣使召見大同殿，與語甚悅，敕待詔翰林。……群沙門嫉其見遇，而高力士素事

浮屠，共短筠於帝，筠亦知天下將亂，懇求還嵩山。……兩京陷，江、淮盜賊起，因

東入會稽剡中。大曆十三年卒，弟子私諡為宗玄先生。始，筠見惡於力士而斥，故文

章深詆釋氏。筠所善孔巢父、李白，歌詩略相甲乙云。」「華陰」原作「華陽」，據史

文改。 

（二）《舊唐書》卷一九○下《李白傳》：「天寶初，客遊會稽，與道士吳筠隱於剡中。既而

玄宗詔筠赴京師，筠薦之于朝，遣使召之，與筠俱待詔翰林。」 

（三）《唐文粹》載《覽古十四首》，此選錄其第一、第三、第五、第七、第八、第九、第

十、第十四凡八首。張本改詩題為《覽古八首》，並于每首下加「其一、其二、其三、

其四、其五、其六、其七、其八」，實誤。 

（四）「周」原作「開」，據《唐文粹》改。 

（五）「同屯夷」原作「屯同夷」，據《唐文粹》改。 

（六）「猾」原作「害」，據《唐文粹》改。 

（七）「全」原作「然」，據《唐文粹》改。 

（八）「貴」原作「遺」，據《唐文粹》改。 

（九）「貧賤」原作「賤貧」，據毛本改。《唐文粹》亦作「賤貧」。 

（十）「仍」原作「乃」，據《唐文粹》改。 

（一一）「朱輪」原作「朱轓」，據《唐文粹》改。 

（一二）「濱海」原作「海濱」，據《唐文粹》改。 

（一三）「廓」原作「廊」，據《唐文粹》改。 

（一四）詩末原注「古意」二字，衍文，刪。 

關于吳筠參看（元）辛文房《唐才子傳》卷一記事： 

筠字貞節，華陰人。通經義，美文辭。舉進士不中，隱居南陽倚帝山為道

士。天寶中，玄宗遣使詔至京師，與語甚悅，敕待詔翰林。獻《玄綱》三

篇。帝問道，對曰：「深於道者，惟老子五千言，其餘徒費紙札耳。」復

問神仙冶鍊之術，曰：「此野人之事，積歲月求之，非人主所宜留意。」

筠每陳說名教世務，帝重之。初筠愛會稽山水，往來天台、剡中，與李白、

孔巢父相遇酬唱，至是因薦於朝，帝即遣使召之。筠性高鯁，其待詔翰林

時，特承恩顧。高力士素奉佛，嘗短筠於上前。筠故多著賦文，深詆釋氏，

頗為通人所譏云。後知天下將亂，苦求還嵩山，詔為立道觀。大曆間卒，

弟子諡為宗元先生。善為詩，有集十卷，權德輿序之。 

六、長安之道觀 

（宋）宋敏求《長安志》錄唐時道觀如下： 

興道坊 西南隅至德女冠觀。隋開皇六年立。 

保寧坊 
昊天觀盡一坊之地。貞觀初為晉王宅，顯慶元年為太宗追福立為觀。高宗御書

額并製歎道文。 

務本坊 
坊南街之北先天觀。景龍三年韋庶人立為翊聖女冠觀。景雲元年改景雲觀，天

寶八載改為龍興道士觀，至德三載改先天觀。 

長興坊 

次北隔街……乾元觀。代宗實錄曰：大曆十三年七月以涇原節度使馬璘宅作乾

元觀道士四十九人，其地在皇城南長興里。璘初創是宅重價募天下巧工，營繕屋宇

宏麗冠絕，當時，璘臨終獻之代宗，以其當王城形勝之地，牆宇新潔，遂命為觀，

以追遠之福上資肅宗加乾元觀之名，乾元肅宗尊號也。然則與德宗錄之言相戾。 

永樂坊 
縣東清都觀。隋開皇七年道士孫昂為文帝所重，常自開道，特為立觀，本在永興

坊，武德初徙於此地，本隋寶勝寺。 

大業坊 

本名宏業，神龍中避孝敬皇帝諱改。東南隅太平女冠觀。本宋王元禮宅，儀鳳

二年吐蕃入寇，求太平公主和親，不許，乃立此觀，公主出家為女冠，初以頒政坊

宅為太平觀，尋徙於此公主居之，其頒政坊觀改為太清觀，公主後降薛紹不復入觀

西有駙馬都尉楊慎交山池，本徐王元禮之池。新昌觀 

（以上卷七） 

崇仁坊 

西南隅元真觀。半以東本尚書左（右）僕射申國公高士廉宅，西北隅本左金吾衛。

神龍元年併為長寧公主第，東有山池別院即舊東陽公主亭子。韋庶人敗，公主隨夫

為外官，遂奏請為景龍觀，仍以中宗年號為名。初欲出賣，官估木石當二千萬，山

池仍不為數。天寶十二載改為元真觀，肅宗時設百高座講。 

平康坊 

西南隅……萬安觀。天寶七載永穆公主出家捨宅置觀。其地西南隅本梁國公姚

元崇宅，次東即太平公主宅。其後敕賜安西都護郭虔瓘、後悉併為觀。東南隅右相

李林甫宅。……又說其宅有妖怪，東北隅溝中，至夜每火光大起，有小兒持火出入，

林甫惡之，奏分其宅東南隅立為嘉猷觀。 

嘉猷觀 
見上。明皇御書金字額以賜之。林甫奏女為觀主。觀中有精思院，王維、鄭虔、吳

道子皆有畫壁。林甫死後，改為道士觀，擇道術者居之。 

親仁坊 

西南隅咸宜女冠觀。睿宗在藩之第，明皇升極於此，開元初置昭成、肅明二皇

后廟，謂之儀神廟，睿宗升遐，昭成遷入太廟而肅明留於此。開元二十一年肅明皇

后亦祔入太廟，遂為肅明道士觀。寶應元年咸宜公主入道，與大（太）真觀（女冠）

換名（所居）焉。（太真觀並更名曰咸宜女冠觀。辛德勇《隋唐兩京叢考》三秦出

版社，一九九一年，六八頁參照。）東門之北……回元觀。即祿山舊宅，見津

陽門詩。 

永崇坊 
東南隅……廟西靈應觀。隋道士宋道標所立。街西之南……宗道觀本興信

公主宅，賣與劍南節度使鄭英乂，其後入官。大曆十二年為華陽公主追福為觀。 

進昌坊 

北門之南……大清宮。禮閣新儀曰，開元二十九年始詔兩京及諸州各置元元（玄

玄）皇帝廟一所，依道法醮。天寶元年正月陳王府參軍田同秀上言，元元（玄玄）

皇帝降見于丹鳳門之通衢，以天下太平聖壽無疆之言傳於元（玄）宗，仍告賜靈符

尹喜之故宅。上遣使就桃林縣函谷關令尹臺西得之，於是置廟於太寧坊。東都於積

善坊。九月改廟為大上元元（玄玄）皇帝宮，二年正月加號大聖祖，三月勅西京改

為太清宮，東都為太微宮，諸州為紫極宮。十二載二月加號大聖祖高上大道金關元

元（玄玄）皇天皇大帝。每歲四時及臘終廟獻之禮。初建廟取太白山白石為真像袞

冕之服當扆南向，元（玄）宗肅宗德宗侍立於左右，皆朱衣朝服。宮垣之內連接松

竹以像，仙居殿十二間四柱前後各兩階，東西各側階一，其宮正門曰瓊華，東門曰

九靈，西門曰三清。御齋院在宮之東，公卿齋院在宮之西，道士雜居其間。天寶五

載詔刻石為李林甫陳希烈像列侍于聖容之側。林甫犯事又刻楊國忠之形而磨塵林甫

之石及希烈國忠敗，又盡毀之。八載立文宣王像與四真人列左右。 

長樂坊 

後改延政坊 

西南隅興唐觀。本司農園地，開元十八年造觀，其時有勅令速成之，遂拆興慶宮

通乾殿，造天尊殿取大明宮乘雲閣造門屋樓白蓮花殿造想思堂屋，坼甘泉殿造老君

殿。元和初年命中尉彭忠獻帥徒三百人修興唐觀，賜錢千萬，使壯其舊制。其觀北

拒禁城，因是開複道，為行幸之所以內庫絹千匹柴千斤為夫役之，賜莊宅錢五千萬

雜穀千石充修齋醮之費。 

安邑坊 

西南隅……次東……太真觀。天寶五載貴妃姉裴氏請捨宅置太真女冠觀，寶

應元年與肅明觀換名焉。（肅明觀，本太真女冠觀。寶應元年，與肅明觀敕換所居

焉。辛德勇，前揭六八頁參照。） 

（以上卷八） 

興寧坊 東南隅……華封觀。天寶六載驃騎將軍高力士捨宅置觀。 

常樂坊 街南之東……洞靈觀。 

新昌坊 南門之東……崇真觀。本李齊古宅開元初立。 

安業坊 

橫街之地……次南唐昌觀。劇談錄曰觀有玉蘂花，花每發若瓊林玉樹。元和中

春物方盛車馬尋玩若相繼忽一日有女子年可十七八，衣綠繡衣，垂髻雙環，無簪珥

之飾，容色婉娩，迥出于眾，從以二女冠三小僕，僕皆丱髻黃袗，端麗無比。既下

馬，以白角扇障面，直造花所。異香芬馥，聞于數十步之外，觀者疑出自宮掖，莫

敢逼而視之。佇立良久，令小僕取花數枝而出，將乘馬顧謂黃冠者曰，曩有玉峰之

期，自此可以行矣。時觀者如堵，或覺煙飛鶴唳，景物輝煥， 舉轡百餘步，有輕風

擁塵隨之而去。須臾塵滅，望之已在半天，方悟神僊之遊，餘香不散者經月餘時。

嚴休復、元稹、劉禹錫、白居易俱有詩。休復曰：終日齋心禱玉宸，魂銷眼冷未逢

真，不如滿樹瓊瑤蘂，笑對藏花洞裡人。又曰：羽車潛下玉龜山，塵世何由覩蕣顏，

唯有無情枝上雪，好風吹綴綠雲鬘。元稹曰：弄玉潛過玉樹時，不教青鳥出花枝，

的應未有詩人覺，只是嚴郎卜得知。劉禹錫曰：玉女來看玉樹花，異香先引七香車，

攀枝弄雪時廻首，驚怪人間日易斜。又曰：雪蘂瓊枝滿院春，雨衣輕步不生塵，君

平簾下徒相問，長伴吹簫別有人。白居易曰：贏女偷乘鳳下時，洞中潛歇弄瓊枝，

不緣啼鳥春饒舌，青鎖仙郎可得知。 

崇業坊 

元都觀。隋開皇二年，自長安故城徙通道觀於此，改名元都觀。東與大興善寺相

比。初宇文愷置都，以朱雀街南北，盡郭有六條高坡，象乾卦。故於九二置宮殿，

以當帝王之居，九三立百司，以應君子之數，九五賁位不欲常人居之，故置此觀及

興善寺以鎮之。劉禹錫元和十年，自朗州承召至京，戲贈看花諸君子詩曰：紫陌紅

塵拂面來，無人不道看花廻，元都觀裡桃千樹，盡是劉郎去後栽。又再遊元都觀絕

句曰：余貞元二十一年為屯田員外郎，時此觀未有花，是歲出牧連州，貶朗州司馬，

居十年，召至京師。人人皆言，有道士手植仙桃，滿觀如紅霞，有前篇以志一時之

事。旋又出牧，今有十四年，復為主客郎中，重遊元都，蕩然無復一樹，唯兔葵鷰

麥，動搖于春風耳。因再題二十八字，以俟後遊。時大和二年三月日，百畝庭中半

是苔，桃花淨盡菜花開，種桃道士歸何處，前度劉郎今獨來。 

福唐觀 本新都公主宅，景雲元年公主生子武仙官，出家為道士，立為觀。 

新昌觀 天寶六載，新昌公主因駙馬都尉蕭 卒，奏請度為女冠遂立此觀。 

道德坊 
開元觀。本隋秦王浩宅。武后朝置永昌縣，神龍元年縣廢遂為長寧公主宅。景雲

元年置道士觀。開元五年金仙公主居之改為女冠觀。十年改為開元觀。 

（以上卷九） 

輔興坊 

東南隅金仙女冠（官）觀。景雲元（二）年，睿宗第八女西城公主、第九女昌

隆（一作宗）公主並出家為女冠，因立二觀。二年西城改封金仙公主，昌隆（一作

宗）改封玉真公主，所造觀便以金仙玉真為名。武宗會昌中建御容殿於金仙觀，宰

相李德裕為贊。西南隅玉貞（真）女冠（官）觀。本工部尚書畢（一作莑）

國公竇 （一作誕）宅，武太后時以其地為崇先府，景雲二年為玉真公主作觀。此

二觀南街東當皇城之安福門，西出城之開遠門車馬往來實為繁會。（（唐）韋述《兩

京新記》卷三存兩女官觀記事，附云仍以公主湯沐邑為二觀。又末有「而二觀門樓

綺榭聳對通衢，西土夷夏自遠而至者，入城遙望窅若天中。」） 

頒政坊 

西北隅昭成觀。本楊士達宅，咸享元年太平公主立為太平觀。尋移于大業坊，改

此觀為太清觀。高宗御書飛白額，至垂拱三年改為魏國觀。載初元年改為大業（衍？）

崇福觀。武太后又御書飛白額。開元一（二）十七年為昭成太后追福，改立此名。

（《兩京新記》卷三云，西北隅大崇福觀，……有道士劉寶槩者，京兆三原人，善

講論為時所重。垂拱中卒。御史中丞李嗣真臨予（弔）哭，賦詩申意。）西南隅……

崇明觀。舊圖。 

布政坊 東門之北……福祥觀。即竇 宅，天寶十三載立為觀。 

延福坊 
東南隅玉芝觀。本越王貞宅，後乾封縣權治于此。又為新都公主宅，施為新都寺，

寺廢乃為郯王府。天寶二年立為玉芝觀。 

安定坊 

東北隅五通觀。隋開皇八年為道士焦子順所立，子順能驅役（一作使）鬼神，傳

（一作受）諸符籙，預告隋文膺（一作受）命之應。及即位拜（一作授）為開府永

安公，立觀以五通為名，旌其神術。（《兩京新記》卷三，永安公之後有「徐州刺

史，固辭，常諮謀軍國，出臥內。帝恐其往還疲頓，令選近。於此立觀，仍以五通

為名焉。」） 

休祥坊 南門之西……延唐觀。 

金城坊 

東南隅開善尼寺……寺北廢太清觀。本勃（悖）逆庶人宅。初封安樂公主出

降武三思子崇訓，誅後自休祥坊移宅于此，改適武承嗣之子建秀，及誅後勅太清觀

道士史崇元居焉。崇元以先天二年謀逆伏法，其觀遂廢。 

醴泉坊 

本名承明坊 

西南隅三洞女冠（官）觀。本靈應道士觀。隋開皇七年立，貞觀二十二年自永

崇坊換所居於此。 

普寧坊 

東南隅東明觀顯慶元年孝敬升儲所立。（《兩京新記》卷三云，規□□（仿）

西明之制，長廊廣殿啚畫□□，道家館舍無以為比。觀內有道士馮黃庭碑，又有道

士巴 李榮碑，永樂李正己為其文也。） 

崇化坊 

本名宏（弘）化，避孝敬皇帝諱改。東南隅龍興觀。本名西華觀，貞觀五年太子

承乾有疾，勅道士秦英祈禱獲愈，遂立此觀。垂拱三年以犯武太后祖諱改為金臺觀，

神龍元年又改為中興觀，三年改為龍興觀。（《兩京新記》卷三云，垂拱中有道士

成玄英，長於言論，著疾老數部，行於時也。） 

豐邑坊 
東北隅清（一作淨）虛觀。隋開皇十年文帝為道士呂師元所立。師元辟穀鍊氣，

故以清虛名之（一作為名）。 

待賢坊 
東北隅天長觀。本名會昌（一作聖）觀，隋開皇七年文帝為秦孝王（一作王孝）

俊所立。開元二十八年改千秋館。天寶七載又改天長觀。 

修仁坊 
宏道觀。坊內舊有隋國子學及右屯衛大將軍麥鐵杖宅。顯慶二年盡併一坊為雍王

第，王升儲，永隆元年立為觀。 

正平坊 
安國觀本太平公主宅。長安二年睿宗在藩，公主奉焉。至景雲元年立為觀，乃以本

封為名。開元十年玉真公主居之，改為女冠觀。 

（以上卷十） 

以上長安城內有累計四十一觀 

○萬年縣 
唐赤縣，今（北宋）次赤。縣境東西三十七里，南北二百七十里。七鄉管二百九十

六邨二里。 

靈符觀 兩京道里記曰：天寶初桃林獲寶符，將入城宿於此，因置觀，在長樂坡南。 

太一觀 在縣南六十里終南山炭谷口。 

（以上卷十一） 

○長安縣 
唐赤縣，今（北宋）次赤。縣境。東西四十里，南北一百五十二里。六鄉管六里。

唐五十九鄉。 

玉真觀 在縣西北四里。 

金仙觀 在縣西北三里。 

開元觀 在府城西北街。 

（以上卷十二） 

○ 咸陽縣 
周畿，今（北宋）次畿。正東微南至本府四十里。縣境。東西七十五里，南北四十

八里。五鄉管五里。唐二十鄉。 

（未見觀） 

（以上卷十三） 

○ 興平縣 唐畿，今次畿。東至府九十里。縣境。東西五十里，南北六十里。六鄉管二百

二十邨。唐二十鄉。 

登真觀 在縣西南一里半，唐垂拱元年置。 

大興觀 在縣東北一里，景龍元年置。 

○ 武功縣 
唐畿，今次畿。東南至府一百四十里。縣境東西四十六里，南北五十里。四鄉管

四里。唐一十四鄉。 

（未見觀） 

（以上卷十四） 

○ 臨潼縣 

唐次赤，今次畿。西至府五十里。縣境。東西五十五里，南北四十里。三鄉管一

百一十六邨。唐十八鄉。溫湯……華清宮……晉天福中改為靈泉觀，賜

道士居之。 

白鹿觀 
在縣西南一十五里驪山中，本驪山觀。有老母殿，唐高祖武德六年幸溫泉，

傍觀川原見白鹿，遂改觀名。 

太元觀 
兩京道里記曰：唐武德二年置，在驪山下，開元二十七年以宮牆逼近於肅敬，乃令

諫議大夫道士尹愔徙之，今在宮北一里。 

靈臺觀 在零口店北二百步。兩京道里記曰：天寶初供奉睦霞奏置。 

○鄠縣 
唐畿，今次畿。東北至府六十五里。縣境。東西五十二里，南北一百里。五鄉管

五里。唐二十四鄉。 

漢宜春觀在縣境 

（以上卷十五） 

○ 藍田縣 
唐畿，今次畿。東北至府八十里。縣境。東西八十里，南北一百里。四鄉管四里。

唐二十二鄉。 

萬全宮 
在縣東西四十五里。……文明元年武后詔，奉天宮置道士觀，芳桂、萬全各置

僧寺，以舊宮為名。 

○ 醴泉縣 
唐次赤，今次畿。東南至府九十里。縣境。東西六十二里，南北一百二里。六鄉

管二百五十邨。唐十六鄉。 

紫府觀 在縣東北三十里。唐太宗為道士薛頤置，今廢。 

（以上卷十六） 

○ 櫟陽縣 
唐畿，今次畿。西南至府九十里。縣境。東西五十二里，南北三十一里。四鄉管

四里。唐二十五鄉。 

翊唐觀 在粟邑鎮，西南去縣二十里。舊圖經曰：觀內昔寇尊師舉家白日上昇。今廢。 

○ 涇陽縣 
唐畿，今次畿。南至府七十里。縣境。東西七十五里，南北二十五里。六鄉管六

里。唐十八里。 

長平觀 在縣東南九里。 

○ 高陵縣 
唐畿，今次畿。西南至府八十里。縣境。東西二十八里，南北三十三里。五鄉管

一百一十九邨。唐七鄉。 

唐龍躍宮 
在縣西十四里。唐神堯舊宅。武德六年以奉義宮建龍躍宮。德宗改為修真觀，

內有神堯真容，御井靈柏。梁開平中廢。 

正道觀 在縣北十三里，有吳道子畫，今存。 

○ 乾祐縣 
次畿。西北去府二百五十里。縣境。東西三百二十五里，南北三百五十里。五鄉

管十五里。 

（未見觀） 

○ 渭南縣 
唐畿。西至府一百三十里。縣境。東西三十八里，南北七十五里。四鄉管八里。

唐十九鄉。 

建明觀 在縣西三十里，後魏普泰元年置，今廢。 

（以上卷十七） 

○ 蒲城縣 
唐次赤。西南至府二百四十里。縣境。東西九十里，南北八十里。十鄉管十里。

唐二十二鄉。 

同元觀 在縣城內。 

仙臺觀 在縣西二十里橋陵南。唐金仙、玉真二公主入道置此觀。 

○ 盩厔縣 
唐畿。東北至府一百三十里。縣境。東西七十一里，南北一百六十里餘一百步。

一十七鄉管三百二十五社。唐十七鄉。 

上清太平

宮 

在縣東三十里清平鎮。本北帝宮，建隆元年置，太平興國二年重修，改今名。

每三元聖節，命使設醮，歲以為常。 

興國觀 

在縣東三十二里，本尹喜宅也。周穆王為召幽逸之人置，為道院相承至秦漢

有道士居之。晉惠帝時重置，其地舊有尹先生樓，因名樓觀。唐武德初改名宗聖觀，

事具樓觀本記及先師傳。太平興國三年改今名。 

（以上卷十八） 

○ 奉天縣 
唐次赤。東南至府一百六十里。縣境。東西四十里，南北八十里。四鄉管四里。

唐一十九鄉。 

（未見觀） 

○ 好畤縣 
唐畿。東南至府一百八十里。縣境。東西四十里，南北四十里。二鄉管二里。

唐三十鄉。 

臨平觀基 在縣東南上七里。 

○ 華原縣 
唐畿。西南去府一百六十里。縣境。東西三十里，南北一百三十里。四鄉管一百

七十二邨。唐四十鄉。 

孫思邈舊

宅 

今為僧寺，在縣東五里流惠鄉惠政坊磬玉山。 

（未見觀） 

○ 富平縣 
唐次赤。西南至府一百五十里。縣境。東西六十五里，南北五十六里。一十一鄉

一十一里管二百七十九邨。唐四十四鄉。 

（未見觀） 

（以上卷十九） 

○ 三原縣 
唐次赤。西南至府一百一十里。縣境。東西四十七里，南北四十里。一十二鄉管

一百四十四邨。唐二十鄉。 

（未見觀） 

○ 雲陽縣 
唐次赤。西南至府一百二十里。縣境。東西七十里，南北一百二十里。五鄉管七

十四邨。唐二十鄉。 

（未見觀） 

○ 同官縣 
唐畿。西南至府二百一十里。縣境。東西一百三十里，南北八十三里。四鄉管二

百三邨。唐六鄉。 

（未見觀） 

○ 美原縣 
唐畿。西南至府一百八十里。縣境。東西五十六里，南北三十三里。四鄉管七十

一邨。唐十二鄉。 

靈集觀 在縣西三十五里。 

（以上卷二十） 

以上長安城外計廿四縣累計廿四觀。 

通覽長安周邊唐時道觀記事（以《長安志》和《兩京新記》殘卷為限），城內外一

共六十五觀
3
，未錄露仙館。恐因露仙館不是正式道觀，然而道士如吳善經、盧元卿等

逗留郊外此館，可謂有與道觀相似性格。露仙之語固與道教有關，但其用例不多，諸詞

典未收此語。 

結 言 

本文依據新出貞元廿年石刻兩件、介紹長安畢原
4
露仙館及「虛室記」撰者吳善經、

                                                 
3 元．駱天驤：《類編長安志》（黃永年點校，中華書局，一九九○）卷五「宮觀」條採錄唐代道觀如下：

太清宮、唐昌觀、玄都觀、興唐觀、乾元觀、白鹿觀、太玄觀、樓觀宗聖宮、清都觀、回元觀、太真觀、

先天觀、華封觀、清虛觀、太一宮、靈泉觀、太古觀、昊天觀、萬安觀、嘉猷觀、咸宜觀、宗道觀、新

昌觀、福唐觀、開元觀、昭成觀、九華觀、玉芝觀、五通觀、龍興觀、玄真觀、翊唐觀、靈臺觀、至德

女冠觀、太平女冠觀、咸宜女冠觀、金仙女冠觀、玉真女冠觀、三洞女冠觀，計三十九觀。其外尚據「新

說」採錄金元時代道觀十三件。關于城內道觀，塚本善隆氏『唐中期の淨土教—特に法照禪師の研究—』

（東方文化研究報告，一九三三。《塚本善隆著作集》第四卷收，大東出版社，一九七六，頁 234、235

間插入〈唐長安寺觀一覽圖〉道觀標示△印記 38 個）參照。妹尾達彥近著《長安の都市計畫》講談社，

亦值參考。 
4
《類編長安志》卷七原丘、畢原條云，在咸寧縣西南二十八里。武部常選韋瓊墓誌（天寶十四載）云，葬

於長安縣永壽鄉畢原，著作郎致仕韋玄堂墓誌（元和十四年）云，祔於萬年縣洪固鄉畢原（此 2 誌《唐

代墓志匯編》下，上海古籍出版社，一九九二），頁 1719、2049 收。 

唐長安畢原露仙館略考  

書者盧元卿、「露仙館詩序」書者歸登。又提供長安城內及雍州一帶唐代道觀一覽，以

略示西京道教普及隆盛之概況。吳筠之詩文流傳不少而〈露仙館詩〉可能已佚，幸而權

載之〈詩序〉流傳，亦石刻之出現使瞭解當代文人與道士交際之親密，又說明唐代宗教

文化之特性。 

